
Ons houding teenoor die Heilige Gees (27-08-2014) 

 

Opvolg van die Heilige Gees en spreek in tale  

Wanneer ‘n gemeente begin funksioneer, begin dit ‘n reaksie in die onsienlike veroorsaak. 
As die gemeente dood is, dan los die bose geeste die gemeente uit, sodat dit dood bly. As 
die gemeente egter lewendig is en VADER se wil soek en doen, dan trek so ‘n gemeente 
aandag. 

In die Skrif praat VADER van die “gemeente” en die “eenheid van die gemeente”. 

In hierdie boodskap kyk ons wat die vyand se plan met die gemeente is en ons kyk ook wat 
VADER se opdrag vir die gemeente is. 

Elke lid van die liggaam is nie ter wille van homself nie, maar ter wille van die liggaam en 
die Koninkryk van GOD. 
Johannes 3:3  Jesus antwoord en sê vir hom: Voorwaar, voorwaar Ek sê vir jou, as iemand 
nie weer gebore word nie, kan hy die koninkryk van God nie sien nie. 4  Nikodémus sê vir 
Hom: Hoe kan ‘n mens as hy oud is, gebore word? Hy kan tog nie ‘n tweede keer in die 
skoot van sy moeder ingaan en gebore word nie? 5  Jesus antwoord: Voorwaar, voorwaar 
Ek sê vir jou, as iemand nie gebore word uit water en Gees nie, kan hy in die koninkryk van 
God nie ingaan nie. 6  Wat uit die vlees gebore is, is vlees; en wat uit die Gees gebore is, is 
gees. 7  Moenie jou verwonder dat Ek vir jou gesê het, julle moet weer gebore word 
nie. 8  Die wind waai waar hy wil, en jy hoor sy geluid, maar jy weet nie vanwaar hy kom en 
waarheen hy gaan nie. So is elkeen wat uit die Gees gebore is.  

Johannes 4:23  Maar daar kom ‘n uur, en dit is nou, wanneer die ware aanbidders die 
Vader in gees en waarheid sal aanbid; want die Vader soek ook mense wat Hom só 
aanbid. 24  God is Gees; en die wat Hom aanbid, moet in gees en waarheid aanbid.  

Johannes 6:63  Dit is die Gees wat lewend maak, die vlees is van geen nut nie; die woorde 
wat Ek tot julle spreek, is gees en is lewe.  

Johannes 16:12  Nog baie dinge het Ek om aan julle te sê, maar julle kan dit nou nie dra 
nie. 13  Maar wanneer Hy gekom het, die Gees van die waarheid, sal Hy julle in die hele 
waarheid lei; want Hy sal nie uit Homself spreek nie, maar alles wat Hy hoor, sal Hy spreek 
en die toekomstige dinge aan julle verkondig.  

Handelinge 9:17  En Ananías het gegaan en in die huis gekom en hom die hande opgelê en 
gesê: Saul, broeder, die Here het my gestuur, naamlik Jesus wat aan jou verskyn het op die 
pad waarmee jy gekom het, sodat jy weer kan sien en met die Heilige Gees vervul 
word. 18  En dadelik het daar iets soos skille van sy oë afgeval, en hy kon onmiddellik weer 
sien; en hy het opgestaan en is gedoop.  

Lukas 1:15  want hy sal groot wees voor die Here. En wyn en sterk drank sal hy nooit drink 
nie, en hy sal vervul word met die Heilige Gees reeds van die skoot van sy moeder af.  

Lukas 1:41  En toe Elisabet die groet van Maria hoor, het die kindjie in haar skoot 
opgespring; en Elisabet is vervul met die Heilige Gees  

Lukas 1:67  En Sagaría, sy vader, is vervul met die Heilige Gees en het geprofeteer en gesê:  

Handelinge 2:4  En hulle is almal vervul met die Heilige Gees en het begin spreek in ander 
tale, soos die Gees aan hulle gegee het om uit te spreek.  

Handelinge 10:43  Aangaande Hom getuig al die profete dat elkeen wat in Hom glo, 
vergifnis van sondes deur sy Naam ontvang. 44  En toe Petrus nog besig was om hierdie 
woorde te spreek, het die Heilige Gees op almal geval wat die woord gehoor het.  

Handelinge 10:48  En hy het beveel dat hulle gedoop moet word in die Naam van die Here. 
Toe het hulle hom gevra om nog ‘n paar dae te bly.  

Romeine 12:2  En word nie aan hierdie wêreld gelykvormig nie, maar word verander deur 
die vernuwing van julle gemoed, sodat julle kan beproef wat die goeie en welgevallige en 
volmaakte wil van God is. 3  Want deur die genade wat aan my gegee is, sê ek vir elkeen 
wat onder julle is, dat hy nie van homself meer moet dink as wat ‘n mens behoort te dink 
nie; maar dat hy daaraan moet dink om besadig te wees na die maat van geloof soos God 
dit aan elkeen toebedeel het. 4  Want soos ons in een liggaam baie lede het en die lede nie 
almal dieselfde werking het nie, 5  so is ons almal saam een liggaam in Christus en elkeen 
afsonderlik lede van mekaar. 6  En ons besit genadegawes wat verskil volgens die genade 
wat aan ons gegee is: 7  is dit profesie, na die maat van die geloof; of bediening, in die 
werk van bediening; of wie leer, in die lering; 8  of wie vermaan, in die vermaning; wie 
uitdeel, in opregtheid; wie ‘n voorganger is, met ywer; wie barmhartigheid bewys, met 
blymoedigheid. 9  Laat die liefde ongeveins wees; verafsku wat sleg is; hang die goeie 
aan; 10  wees hartlik teenoor mekaar met broederlike liefde; die een moet die ander 
voorgaan in eerbetoning; 11  wees nie traag in die ywer nie; wees vurig van gees; dien die 
Here;  

Romeine 12:16  wees eensgesind onder mekaar; moenie na hoë dinge streef nie, maar 
voeg julle by die nederige; moenie eiewys wees nie;  

Efésiërs 4:1  Ek vermaan julle dan, ek, die gevangene in die Here, om te wandel waardig die 
roeping waarmee julle geroep is, 2  met alle nederigheid en sagmoedigheid, met 
lankmoedigheid, terwyl julle mekaar in liefde verdra 3  en ernstig strewe om die eenheid 
van die Gees te bewaar deur die band van die vrede. 4  Dit is een liggaam en een Gees, soos 
julle ook geroep is in een hoop van julle roeping; 5  een Here, een geloof een doop, 6  een 
God en Vader van almal, wat oor almal en deur almal en in julle almal is. 7  Maar aan elkeen 
van ons is die genade gegee volgens die mate van die gawe van Christus. 8  Daarom sê Hy: 
Toe Hy opgevaar het in die hoogte, het Hy die gevangenes gevange geneem en gawes aan 
die mense gegee.  



Efésiërs 4:11  En Hy het gegee sommige as apostels, ander as profete, ander as 
evangeliste, ander as herders en leraars, 12  om die heiliges toe te rus vir hulle dienswerk, 
tot opbouing van die liggaam van Christus, 13  totdat ons almal kom tot die eenheid van 
die geloof en van die kennis van die Seun van God, tot ‘n volwasse man, tot die mate van 
die volle grootte van Christus; 14  sodat ons nie meer kinders sou wees nie wat soos golwe 
geslinger en heen en weer gedryf word deur elke wind van lering, deur die bedrieëry van 
die mense, deur sluheid om listiglik tot dwaling te bring;  

Romeine 15:1  En op ons wat sterk is, rus die verpligting om die swakhede te dra van die 
wat nie sterk is nie, en nie onsself te behaag nie. 2  Want elkeen van ons moet die naaste 
behaag met die oog op wat goed is tot stigting. 3  Want ook Christus het Homself nie 
behaag nie, maar soos geskrywe is: Die smaadhede van die wat U smaad, het op My 
geval.  

Romeine 15:5  En mag die God van lydsaamheid en bemoediging aan julle gee om 
eensgesind onder mekaar te wees ooreenkomstig die wil van Christus Jesus,  

Kollosense 3:13  Verdra mekaar en vergewe mekaar as die een teen die ander ‘n klag het; 
soos Christus julle vergeef het, so moet julle ook doen.  

Hebreërs 12:5  En julle het die vermaning heeltemal vergeet wat tot julle as seuns spreek: 
My seun, ag die tugtiging van die Here nie gering nie en beswyk nie as jy deur Hom bestraf 
word nie; 6  want die Here tugtig hom wat Hy liefhet, en Hy kasty elke seun wat Hy 
aanneem. 7  As julle die tugtiging verdra, behandel God julle as seuns; want watter seun is 
daar wat die vader nie tugtig nie?  

Hebreërs 12:11  Nou lyk elke tugtiging of dit op die oomblik nie ‘n saak van blydskap is nie, 
maar van droefheid; later lewer dit egter ‘n vredevolle vrug van geregtigheid vir die wat 
daardeur geoefen is.  

Hebreërs 12:14  Jaag die vrede na met almal, en die heiligmaking waarsonder niemand die 
Here sal sien nie; 15  en pas op dat niemand in die genade van God veragter nie; dat geen 
wortel van bitterheid opskiet en onrus verwek en baie hierdeur besoedel word nie.  

1 Korinthiërs 9:11  As ons vir julle die geestelike gesaai het, is dit ‘n groot saak as ons julle 
stoflike goed maai? 12  As ander deel het aan die reg op julle diens, het ons nie nog meer 
nie? Ons het ewenwel nie gebruik gemaak van hierdie reg nie, maar ons verdra alles om 
geen hindernis vir die evangelie van Christus te veroorsaak nie.  

